15 Mei 2024 - Lesing 13 - Die Groot Johannes Evangelie - Boek 1 (Jakob Lorber)

Te Kana in Galilea:

Die Bruilof te Kana in Galiled. Die wonderwerk van
die wyn: Simbool van die wedergeboorte.
[Johannes 2: 6-11] .

6 En daar het volgens die wassingsgebruike van die
Judeérs ses klipkanne gestaan, wat elkeen twee of drie

ankers hou.

HOOFSTUK 11:1 Nadat Mirjam die dienaars vertel
het, “Doen wat hy vir julle sé!” het Ek die dienaars
versoek om ses klipkanne wat bedoel was vir die
Judeérs se wassing, met water vol te maak waar die
gebruik egter nie langer meer deur die Nasaréners
en die Kanaaniete nagekom is nie. Daarom was
hierdie kanne, wat tussen 20 tot 30 galon (90—140
liter) gehou het, meer vir 'n vertoon uitgestal, eerder
as vir "n spesifieke doel.

7 JaHWeshua sé vir hulle: Maak die kanne vol water. En
hulle het hul tot bo toe volgemaak.

[2] Die dienaars het onmiddellik daaraan voldoen,
maar eerder met die gedagte dat die gas wat pas
aangekom het, homself dalk wou was en reinig
volgens die ou gebruik. Die gas het ingekom en is
aan die tafel geplaas sonder dat hy sy hande vooraf
gewas het. Omdat die dienaars dit opgemerk het,
bespreek hulle dit met mekaar, en wonder: “Hoekom
moes ons hierdie swaar kanne met water gevul het?
Die gas het dit nie gebruik nie en dit het ons net
onnodige werk gekos.”- Hierop sé Ek vir hulle:
“‘Hoekom het julle dit nie vroeér bevraagteken nie,
maar nou grom julle oor hierdie werk? Het julle nie
gehoor wat Mirjam My vertel het nie, naamlik dat
daar nie meer wyn oor is vir die gaste nie? Alhoewel
My tyd nog nie daar is nie, nie volgens die gewone
of die geestelik nie, het Ek nog steeds—ten einde
die glorie van Hom Wie julle jul God noem, maar
nog nooit sodanig herken het nie—die waterkanne
verander in wyn, nie deur 'n towery nie, maar slegs
deur die krag van God binne-in My.

8 En Hy sé aan hulle: Skep nou uit en bring haar vir die
hoofdienaar. En hulle het haar gebring.

[3] “Maak die beker vol en neem dit eerste na die
opsiener van die fees (die kok) om te proe; laat hy
sy opinie daaromtrent gee.”- Die dienaars, taamlik
verbyster oor die verandering van die water, neem
dadelik die wyn na die kok om te toets.

9 En toe die hoofdienaar die water proe wat wyn
geword het - en hy het nie geweet waarvandaan dit
was nie, maar die dienaars wat die water geskep het,
het geweet - roep die hoofdienaar die bruidegom

[4] Die kok is baie verbaas, stuur onmiddellik vir die
bruidegom en sé vir hom: “Moontlik ken jy nie die
gebruiklike volgorde nie?”

10 en sé vir hom: Elke man sit eers die goedbeleé wyn
op en, wanneer hulle goed gedrink het, dan die jongste;
maar u het die goedbeleé wyn tot nou toe bewaar.

[5] “Bedien almal nie die beste wyn eerste aan die
gaste nie, en dan wanneer hulle vrylik gedrink het,
en hulle smaak ietwat verflou het, dan die swakker
soort? - Maar jy het net die teenoorgestelde
gedoen.”

[6] Maar die Bruidegom antwoord: “Jy praat soos 'n
blinde oor kleur! Kyk, hierdie wyn was nie iewers op
aarde gepars nie, maar soos eens met die manna,
gekom vanaf die Hemele na ons tafel. Daarom moet
dit sekerlik beter wees as enige ander wyn op aarde.
[7] Die kok sé: “Lyk ek vir jou soos "n idioot of is jy
self een? Hoe kan 'n wyn na jou tafel kom vanaf die
Hemele?! JaHWeH Homself of Sy dienskneg Moses
sal aan die tafel moet sit.”

[8] Sé die Bruidegom: “Kom kyk vir jouself.”

[9] Die kok volg die bruidegom na die eetsaal en kyk
na die ses klipkanne en sien dat hulle gevul was met
die beste wyn. Nadat hy homself vergewis het van
die wonderwerk, sé hy: “Meester, vergewe my
oortredinge. Slegs God kan so 'n ding doen, en Hy
moet hier tussen ons wees, want so iets is
onmoontlik vir 'n menslike wese.”

[10] Toe word die wyn bedien aan die gaste en
nadat hulle dit geproe het, sé almal: “So 'n wyn
word nie in ons wingerde gepars nie. Dit is waarlik 'n
hemelse wyn. Ere aan Hom Wie God sulke mag
gegee het.”

[11] Daarop het hulle op my en op die pas
aangekome gas, Thomas, 'n heildronk ingestel en
ons verwelkom.

[12] Nou het al die mense op die bruilof teenwoordig
sonder twyfel geglo dat Ek sékerlik die beloofde
Messias was.

[13] Maar Petrus sé in die geheim aan My: “Meester
laat ek weer weggaan. Want U is JaHWeH
Homself soos geprofeteer deur U dienskneg Dawid
in sy Psalms, maar ek is 'n arme sondaar en
absoluut onwaardig vir U.”

[14] Ek sé vir hom: “As jy onwaardig voel om langs
My sy te loop, wie beskou jy as waardig daarvoor?
Voorwaar, Ek het nie na die sterkes gekom nie, want
hulle kan orals gevind word, maar Ek het gekom vir
die swakkes en die siekes. Een wat gesond is, het
nie die geneesheer nodig nie, slegs die siekes en
die swakkes het. So bly by My en wees opgeruimd,
want Ek het jou oortredinge lankal vergewe, en selfs
al sal jy langs My sy sondig, sal Ek jou ook daarvoor
vergewe, want omdat jy My herken het, en altyd
'n rots was in jou geloof, sal jy gesuiwer word—




nie in jou sterkte nie, maar in jou swakheid—slegs
deur die barmhartigheid vanuit die hoogte.”

[15] Hierdie woorde van My bring trane in sy o€ en
Petrus sé met groot entoesiasme: “Meester, - as
almal u sal verlaat, ek sal U nooit verlaat nie, want u
aparte woorde is Waarheid en lewe.”

[16] Nadat Petrus dit gesé het, neem hy die beker
en praat: “Geseénd is jy Israel, en driemaal geseénd
is ons, want ons is getuies van die vervulde belofte.
God het sy volk besoek. Dit wat swaar was om te
glo, is nou vervul voor ons sintuie! Nou moet ons nie
langer huil vanaf die afgrond na die Hemele nie,
want die Hoogste het neergedaal na ons toe in
die diepste van ons nood. - Daarom, al die
Glansrykheid met Hom Wie tussen ons is en hierdie
wyn voorsien danksy Sy mag en barmhartigheid,
sodat ons in Hom mag glo en van nou af God in
Hom sal eer!”- Daarna drink Petrus sy wyn en almal
drink op hom en sé: “Hierdie is 'n regverdige man.”

[17] Maar Ek sé vir Petrus in die geheim: “Hierdie
was nie vir jou deur die vlees gegee nie, maar die
Vader wat in My is, het dit openbaar aan jou
gees. Maar van nou af bly maar stil, 'n tyd sal egter
kom, wanneer jy dit sal uitskree sodat die hele
wéreld jou kan hoor.”- Toe het kalmte weereens
onder die gaste geheers en as gevolg van hierdie
daad, het hulle almal in My geglo en My beskou as
die ware Messias Wie gekom het om hulle te bevry
van alle vyande.

11 Hierdie eerste een van Sy tekens het JaHWeshua te
Kana in Galiléa gedoen; en Hy het Sy Majesteit
geopenbaar, en Sy leerlinge het in Hom geglo.

[18] Hierdie was die eerste buitengewone teken wat
Ek voor die 0oé van baie gegee het tydens die
aanvang van My groot werk van verlossing, en met
hierdie teken het Ek getoon—hoewel verborge—die
groot werk wat moes volg. Nietemin, nie 'n enkele
persoon in die hele vergadering het dit besef nie—
want, soos My vas in die woestyn profeties
heengewys het na My vervolging wat Ek van die
tempel in Jerusalem sou moes deurgaan en die
doop deur Johannes na My dood aan die folterpaal,
het hierdie bruilof na My opstanding heengewys
en hierdie teken het die model geword van die
wedergeboorte van die gees tot Ewige Lewe.

[19] Net soos Ek die water in wyn verander het, sal
die mens se natuurlike wese wat deur sy sintuie
beheer word, verander word na gees deur My
Woord, op voorwaarde dat hy daarvolgens sal lewe.

[20] Maar elkeen sal die advies in sy hart moet volg
wat Mirjam die dienaars gegee het, toe sy gesé het:
“Doen net wat Hy sé!”, dan sal Ek met elkeen
doen wat Ek in Kana in Galilea gedoen het, naamlik
'n behoorlike teken waarby elkeen wat lewe volgens
My woord, dit makliker sal vind om die weder-
geboorte van die gees in homself te herken.



